
Ke Bawah DYMM Tuanku Sultanah Hajah Bahiyah binti Almarhum Tuanku Abdul Rahman
Semasa hayat, Almarhumah Tunku Puan Besar Kurshiah, Raja Permaisuri Agong Pertama bagi Persekutuan Tanah Melayu (Malaya) pastinya seorang bonda yang paling bertuah. Almarhumah berpeluang menyaksikan puteri sulung baginda ditabalkan menjadi Sultanah Kedah selepas dua tahun Almarhumah Tunku Puan Besar Kursiah berada di atas takhta Kerajaan Malaya iaitu pada tahun 1959.

Pada tahun 1970, Almarhumah Tunku Puan Besar Kursiah sekali lagi berpeluang menyaksikan puteri sulung baginda itu ditabalkan sebagai Raja Permaisuri Agong Kelima bagi Negara Malaysia dalam satu istiadat yang gilang-gemilang. Sebagai seorang bonda, Almarhumah Tunku Puan Besar Kursiah tentu berasa bangga dan bersyukur melahirkan seorang puteri yang dianugerahi Illahi wajah yang cantik jelita. Puteri cantik jelita yang tak jemu dipandang mata ialah Tuanku Hajah Bahiyah, Sultanah Kedah. Baginda merupakan puteri sulung Almarhum Tuanku Abdul Rahman, Yang Dipertuan Besar Negeri Sembilan Kelapan dan Almarhumah Tunku Ampuan Besar ursiah yang juga Yang di-Pertuan Agong dan Raja Permaisuri Agong Pertama.

Tunku Hajah Bahiyah diputerikan pada 24 Ogos 1930 di Seri Menanti, Negeri Sembilan. Sebagai seorang puteri yang lahir dalam kerabat diraja berketurunan Minangkabau dan satu-satunya keluarga diraja yang mengamalkan Adat Perpatih,  baginda diasuh dan dididik mengikut tradisi dan peraturan yang penuh beradat. Adat Perpatih yang dibawa oleh moyang baginda dari Pagar Ruyung, Sumatra telah membentuk baginda menjadi seorang puteri yang lemah lembut dan berperawakan yang tak jemu mata memandang.


Setelah berusia tujuh tahun, Tuanku Hajah Bahiyah telah dimasukkan ke Sekolah Melayu Seri Menanti. Baginda belajar bersama rakan-rakan yang terdiri daripada anak-anak penduduk kampung di sekitar kawasan Istana Seri Menanti. Setelah tamat sekolah rendah, Tuanku Bahiyah menyambung persekolahan baginda di Sekolah Menengah Convent, Seremban (Sekolah Menengah Seri Puteri, Seremban) hingga lulus ke peringkat “Junior Cambridge”. Selepas meninggalkan Sekolah Menengah Convent, Tuanku Hajah Bahiyah berangkat ke United Kingdom bagi meneruskan pengajian baginda. Baginda menjadi mahasiswi di University of Nottingham dalam bidang pengajian sosial.

Ketika menuntut di United Kingdom, Tuanku Hajah Bahiyah berkenalan dengan Raja Muda Kedah iaitu Tunku Abdul Halim Mua’dzam Shah. Pada waktu itu, Tunku Abdul Halim, putera sulung Sultan Kedah (Sultan Badlishah) sedang menuntut di Wadham College, Oxford. Apabila Tuanku Hajah Bahiyah kembali ke tanah air dengan ijazah sains sosial, baginda telah dilamar oleh putera idaman baginda dari Darul Aman.


 Pada Mac 1956, bandar diraja Seri Menanti bertukar wajah. Dari sebuah bandar terpinggir yang hijau sepi menjadi sebuah bandar yang bermandikan cahaya yang bergemerlapan. Istana Seri Menanti dihias dengan begitu indah sekali, bagaikan sebuah istanan dari kayangan. Persiapan yang penuh adat istiadat dan tradisi Adat Perpatih ini adalah perlangsungan majlis perkahwinan puteri sulung Yang Dipertuan Besar Negeri Sembilan dan Tunku Ampuan Besar Negeri Sembilan iaitu Tunku Bahiyah dengan Tunku Abdul Halim Mua’dzam Shah. Seluruh rakyat Negeri Sembilan meraikan perkahwinan baginda yang diadakan secara besar-besaran dan penuh gialng-gemilang dalam sejarah kerabat diraja Negeri Sembilan.

Pada 20 Februari 1959, berikutan dengan kemangkatan ayahanda baginda Sultan Badlishah Sultan Kedah, Tunku Abdul Halim Mua’dzam Shah telah ditabalkan sebagai Sultan Kedah yang ke-27. Tuanku Bahiyah juga turut ditabalkan sebagai Sultanah Kedah. Isitiadat pertabalan Tuanku Abdul Halim dan Tuanku Bahiyah sebagai Sultan dan Sultanah Kedah telah disaksikan oleh ayahanda dan bonda Tuanku Bahiyah yang pada ketika itu menjadi Yang di-Pertuan Agong dan Raja Permaisuri Agong yang pertama bagi Negara Malaya yang baru merdeka.


Selepas 11 tahun berada di atas takhta Kerajaan Kedah Darul Aman, pada 23 September 1970, Tuanku Hajah Bahiyah ditabalkan menjadi Raka Permaisuri Agong Kelima apabila suami baginda Sultan Kedah dilantik menjadi Yang di-Pertuan Agong Kelima bagi Negara Malaysia. Sebagai Raja Permaisuri Agong, baginda telah mengambil contoh dan teladan dari bonda baginda yang telah menjadi Raja Permaisuri Agong Pertama. Ibarat kata pepatah Melayu, ke mana tumpahnya kuah kalau tidak ke nasi. Kerabat Diraja Negeri Sembilan sememangnya terkenal dengan sifat mereka yang pemurah dan hampir keseluruhan ahli keluarga diraja ini melibatkan diri dalam pelbagai pertubuhan sosial, kebajikan dan badan-badan amal.


Seperti Almarhumah bonda baginda Tunku Puan Besar Kurshiah, Tuanku Hajah Bahiyah juga banyak menyumbangkan tenaga dalam bidang pendidikan dan kebajikan masyarakat. Berlainan dengan bonda baginda yang memberi perhatian terhadap kebajikan kanak-kanak dan wanita, Tuanku Hajah Bahiyah menumpukan minat dan keperihatinan baginda terhadap kebajikan para pelajar di pusat-pusat pengajian tinggi dan kebajikan orang-orang tua. Pada tahun 1972, Tuanku Hajah Bahiyah telah dilantik menjadi Canselor Universiti Malaya. Perlantikan baginda sebagai Canselor universiti itu memberi banyak peluang kepada baginda untuk menabur bakti dan nasihat yang amat berguna kepada mahasiswa dan mahasiswi di pusat-pusat pengajian tinggi. Baginda juga merupakan wanita pertama diberi penghormatan yang tertinggi untuk memegang jawatan Canselor bagi sebuah universiti yang ulung di negara ini.

Tuanku Hajah Bahiyah memegang jawatan Canselor Universiti Malaya sehingga 1986. Selama 14 tahun baginda menjadi Canselor, Universiti Malaya telah melalui banyak perubahan dan kemajuan yang pesat. Bagi mengenang dan menghargai jasa bakti dan sumbangan Tuanku Hajah Bahiyah dalam pendidikan golongan muda di negara ini, Universiti Malaya telah menganugerahkan Ijazah Kehormat Doktor Pendidikan kepada baginda.


Di samping mencurahkan khidmat bakti dalam pendidikan,. Tuanku Hajah Bahiyah juga menyemaikan amal bakti terhadap kebajikan rakyat yang tidak bernasib baik, terutamanya kanak- kanak dan orang-orang tua (lanjut usia). Bagi menyalurkan sumbangan dan bantuan yang lebih bermakna dan berkesan kepada pelbagai pertubuhan amal dan kebajikan, Tuanku Hajah Bahiyah telah mempelopori penubuhan sebuah yayasan kebajikan. Yayasan ini dinamakan “Yayasan Sultanah Bahiyah”. Yayasan ini dipengerusikan oleh puteri baginda Y.M. Dato’ Seri Tunku Puteri Intan Safinaz. Tuanku Hajah Bahiyah bertindak sebagai penggerak utama dan penaung yayasan tersebut.


Selaku Payung Mahkota Ibu Pertiwi, Tuanku Hajah Bahiyah yang menjadi Raja Permaisuri Agong Kelima selama lima tahun merupakan sumber inspirasi bagi wanita Malaysia untuk melangkah maju ke hadapan. Ketika baginda berada di atas takhta Kerajaan Malaysia, wanita Malaysia memperolehi banyak peluang untuk mengejar kemajuan terutamanya dalam bidang pendidikan. Hari ini, Tuanku Hajah Bahiyah sebagai Sultanah Kedah menjadi penaung kepada pelbagai pertubuhan wanita dan pertubuhan sosial iaitu Pertubuhan Kebajikan Wanita Islam Kedah, Persatuan Wanita Universiti Utara Malaysia (SUTRANITA), Persatuan Balu dan Isteri Bekas Perajurit (BAKIABAH), Persatuan Perancang Keluarga Kedah, Pertubuhan Kebajikan Kanak-Kanak Kedah, Kelab Lioness Kedah, Persatuan Orang Kurang Upaya Kedah, Persatuan Thallasaemia Kedah dan Persatuan Murid-Murid Tua Sekolah Menengah Sultanah Bahiyah.


Pada 20 September 1975, Tuanku Hajah Bahiyah dan suami baginda mengucapkan salam perpisahan kepada seluruh rakyat Malaysia dan juga Istana Negara. Baginda berdua telah menyempurnakan khidmat baginda sebagai Pemerintah Kerajaan Malaysia. Baginda berdua kembali bersemayam di atas takhta Darul Aman.


Sebagai Raja Permaisuri Agong Kelima, Tuanku Hajah Bahiyah telah dikurniai bintang kebesaran iaitu “The First Class Order of Sacred Treasure” daripada Maharaja Hirohito, Jepun, dan “Bintang Maha Putera Kelas Satu” daripada Presiden Indonesia iaitu Presiden Suharto. Kedua-dua anugerah ini telah dikurniakan kepada Tuanku Hajah Bahiyah pada tahun 1970.

Hasil perkongsian hidup selama 44 tahun dengan baginda Tuanku Sultan Abdul Halim Mua’dzam Shah, Tuanku Hajah Bahiyah dikurniai tiga orang puteri iaitu Y.M. Dato’ Seri Tunku Soraya, Almarhumah Tunku Sarina (mangkat pada 31 Ogos 1991) dan Y.M. Dato’ Seri Tunku Puteri Intan Safinaz. (Sumber- Raja Permaisuri Agong Payung Mahkota Ibu Pertiwi, Siti Rosnah Haji Ahmad, 2006)

Tuanku Bahiyah Ibni Almarhum Tuanku Abdul Rahman, DYMM (Almarhumah).

DYMM Tuanku Bahiyah telah diputerakan pada 24 Ogos 1930 di Sri Menanti, Negeri Sembilan. Baginda puteri sulung DYMM Yang Di-Pertuan Besar dan DYMM Tuanku Ampuan Negeri Sembilan ketika itu (kemudiannya dolantik menjaadi DYMM Yang Di-Pertuan Agong dan Raja Permaisuri Agong yang pertama). Baginda telah berkahwin dengan DYMM Sultan Kedah pada bulan Mac 1956 dan telah dilantik menjadi Sultanah Kedah pada 20 Februari 1959. Baginda mempunyai tiga orang puteri, iaitu YTM Tunku Soraya, YTM Tunku Sarina (Almarhumah) dan YTM Tunku Intan Safinaz.


Baginda telah mendapat pendidikan awal di Sekolah Melayu Sri Menanti dan Sekolah Convent Seremban.  Kemudian Baginda telah melanjutkan pelajaran dalam bidang Sains Kemasyarakatan di Universiti Nottingham, England, dari tahun 1951 hingga 1954. Pada 21 September 1970, Baginda telah menjadi DYMM Raja Permaisuri Agong apabila DYMM Sultan Kedah menjadi Yang Di-Pertuan Agong Malaysia yang kelima.


DYMM Tuanku Bahiyah amat cenderung dalam aktiviti-aktiviti sosial dan kebajikan terutamanya kanak-kanak dan orang tua. Baginda telah dilantik Yang Dipertua Ikatan Perkhidmatan Perempuan Kedah dan W.I Negeri Kedah. Baginda juga telah dilantik Canselor Universiti Malaya pada tahun 1972 hingga 1986, dan merupakan wanita pertama dilantik ke jawatan tersebut.


DYMM Tuanku Bahiyah juga menjadi Penaung beberapa pertubuhan seperti Persatuan Bola Jaring Negeri Kedah, Persatuan Orkid Negeri Kedah, Persatuan Derma Darah Negeri Kedah, Persatuan Perancang Keluarga Negeri Kedah, Persatuan Kebajikan Kanak-Kanak Kedah, Persatuan Orang-Orang Cacat Negeri Kedah, Persatuan Pengidap Thallasemia Negeri Kedah, Lembaga Kebajikan Perempuan Islam Darul Aman dan Yayasan Sultanah Bahiyah.

Baginda juga turut menjadi Penaung kepada Persatuan Siswazah Universiti Utara Malaysia, Persatuan Siswazah Universiti Nottingham dan Persatuan Bekas Pelajar Sekolah Menengah Sultanah Bahiyah. Baginda pernah menjadi Penaung Kehormat untuk Persatuan Pandu Puteri Malaysia semasa menjadi Permaisuri Agong dari tahun 1970 hingga 1975.


Baginda telah dianugerahi Darjah Kerabat Yang Amat Mulia Kedah (D.K.) pada 29 Februari 1964m Darjah Kelas Pertama Khazanah Suci oleh Seri Maharaja Jepun pada 19 Februari 1970, Bintang Maha Putra Kelas Satu oleh Presiden Soeharto pada 16 Mac 1970, Darjah Utama Seri Mahkota Negara pada bulan Februari 1971 (D.M.N.), Daarjah Kerabat Halimi Yang Amat Mulia (D.U.H.) pada bulan Januari 1976, Darjah Kerabat Johor Yang Amat Dihormati (D.U.J.) pada bulan Februari 1989 dan Darjah Kerabat Negeri Sembilan (D.K.N.S.) pada tahun 1996.

Baginda mangkat pada bulan Ogos 2003. (Sumber- Biografi Tokoh Wanita Malaysia, Pertubuhan Tindakan Wanita Islam (PERTIWI), 2004)

Tuanku Bahiyah binti Almarhum Tuanku Abdul Rahman (August 24, 1930 – August 26, 2003) was the Sultanah of Kedah (1959-2003) and served as Raja Permaisuri Agong of Malaysia from 1970 to 1975.

Born on August 24, 1930 in Seri Menanti, Negeri Sembilan, the eldest daughter of Tuanku Abdul Rahman ibni Almarhum Tuanku Muhammad and Tunku Kurshiah binti Almarhum Tunku Besar Burhanuddin, the Yang di-Pertuan Besar and HRH the Tunku Ampuan of Negeri Sembilan who were elected the first Yang di-Pertuan Agong and Raja Permaisuri Agong of Malaysia.

She received her education at a Malay School in Seri Menanti and the Seremban Convent School. She later furthered her studies in United Kingdom and received a degree in Social Science from University of Nottingham.

In 1956, she married Tuanku Al-Mutassimu Billahi Muhibbudin Sultan Abdul Halim Al-Muadzam Shah ibni Almarhum Sultan Badlishah of Kedah, who two years later became Sultan of Kedah. Tunku Bahiyah was installed the second Sultanah of Kedah.

From 1970, she served her five year term as Raja Permaisuri Agong or Queen of Malaysia when Tuanku Abdul Halim became the fifth Yang di-Pertuan Agong.

The royal couple were blessed with three daughters and two of whom are twins. They are HRH Dato’ Seri Tunku Intan Shafinaz, HRH Dato’ Seri Tunku Soraya and HRH Tunku Sarina (died on 31 August 1991).

She is well-known for her contributions to the public especially to the less fortunate, the children as well as the elderly. In order for the contributions to be more meaningful for the various charity and welfare organizations, a welfare foundation called “Yayasan Sultanah Bahiyah” was established with Tuanku Hajah Bahiyah as its patron and prime mover.

Tuanku Hajah Bahiyah was the patron of various organizations such as the Kedah Orchid Association, Blood Donors Association of Malaysia, Family Planning Association of Kedah, Children’s Welfare Organization of Kedah, Islamic Women’s Welfare Organization of Kedah, Lioness Club of Kedah, the Netball Association of Kedah, the Women’s Association of Universiti Utara Malaysia (SUTRANITA), Nottingham Graduates Association, Ex-Servicemen Widows and Wives Association (BAKIABAH), Kedah Association for the Disabled, the Kedah Thalassaemia Association and the Association of Sultanah Bahiyah Secondary School Students.

Tuanku Hajah Bahiyah was conferred various awards, both locally and abroad. In 1970, Emperor Hiroto of Japan awarded her the First Class Order of Sacred Treasure. Later in the same year, President Suharto of Indonesia awarded her the First Class Order of Bintang Maha Putera.

Tuanku Hajah Bahiyah was awarded an Honorary Doctorate in Education by the University of Malaya where she served as the Chancellor from 1972 until 1986.

She died of cancer on August 26, 2003 and was survived by her husband,two daughters and 5 grandchildren. (Sumber- www.wikipedia.org)
